EGUBERRI EGUNARI KOPLAK

1

Eguberri, egun argi, 
bihotz guztien pozgarri, 
esan iezaguk, heure distiraz: 
zeru-lurretan zer berri?
Eguberri, egun argi, 
ilunpeen argigarri, 
hire mezua herri guztiek 
dute itxaropengarri.
2

Eguberri, egun argi, 
zeruak gaur distizari, 
Jaungoiko Aitak bere Semea 
gugana baitu bidali.
Eguberri, egun argi, 
Jesus Haurrari so egin, 
gizaki oro salbatzearren 
giza izatez da jantzi.
3

Eguberri, egun argi, 
aingeruak oihulari, 
Jaun zerukoak maite gaitula 
lehen, orain eta beti.
Eguberri, egun argi, 
herriei jakinarazi 
bakea eta maitetasuna 
zor diogula elkarri.

4

Eguberri, egun argi, 
aintza zeruan Jaunari, 
Belemgo Haurrak baitigu denoi 
bizi betea ekarri.
Eguberri, egun argi, 
zaudete gaur denok adi, 
estalpe hartatik datorren kanta 
baita denen gozagarri.
5

Eguberri, egun argi, 
Goi Eguzkia ageri, 
Hari begira, haren argitan, 
gaitezen betiko bizi.
Eguberri, egun argi, 
zeru eta lurrak irri, 
alaitasuna non-nahi zabalduz 
baitzaigu Jauna etorri.
6

Eguberri, egun argi, 
non duzu Haurtxoa, Mari? 
Begira ongi, ikusazue 
behartsuengan nabari.
Eguberri, egun argi, 
zorion-opa ugari, 
baina zorion oparoena 
Jesusengan dugu aurki.

